
Butschhorn, bartnsada
no soin in 100 djar?

Uno studio pubblicato su “Etology Letters” ci mostra come gli stambecchi della Marmolada stiano cambiando le loro abitudini in
seguito al cambiamento climatico in corso, scegliendo altitudini sempre piis alte e concentrando la loro attivita allalba e al tramonto.

Dar iz khent gemacht da ka s, atti Marmolada, dar studio
vodar Universitét vo Padova panandar pittar fondazione
Edmund Mach boda latt seng bia ’z schaugeta auz di

/

/

popolatziong von butschhorn. Von djar 2010 fin z djar 2017
dise vichar soin khent dgeschauget gerecht vo baitum pittar
tecnologia von radiokollari boda perméttart zo bizza bo sa

soin un bazza soin na zo tiiana. Vo alln in dati boda di studjos

-A khlummandar kamutz atti*Platt - foto vori Daniel von Polétz

hém augelest khinta auz ke pan bintar dise vichar stian atti
hoache vo 1700 m, 4na zo movrase kartza vil un sparante di
kraft, appena az heft & zo eapra partirnsa zo giana aubart,
gianante nd in griimma un vrisch gras boda khint balda lai
vort iz dar snea. Tiilanante asé rivansa fin atti 2600-2800
metre, boda dar air iz nét kartza barm. Pan summar, pittar
temperatur boda iz na zo hoachrase, atti pérng o khintz herta
bermar un, azpe sa hdm gesek vo disan studio, di butschhorn
stian in gantz tage in schatn un khemmen auz lai balz khint
takh odar balda geat oine di sunn.

’Z hoazt “stress termico” balda di vichar soin as6 konditzionart
vodar temperatur, un ditza magat viirkhemmen alln in vichar
von balt, azpe di kapardjoln, di mufld, di hirsch odar di
kamuitzan boda lem da ndmp tinsarn lant o. Est, pensarante
attn klima boda iz na zo beéksla herta mearar khinta zo vorsa
azta mang no soin dise vichar in iinsarne beldar in 100 djar...
Bia mabar stiachan auzohalta, alle pittnindar, ditza sachan
zoa zo maga schiitzan da gantz natur?

Giada von Galén

Coliving, cosane pensanoi
lusérnar? I.a Fondazione
Demarchilo domanda ai cittadini

Il progetto ha fatto il giro del mondo e ha “regalato” a Lusérn unampia pubblicita. Gia da alcuni mesi i “coolivers” sono arrivati
in paese, presso le case ITEA. Ma cosa ne pensano i lusérnar? La Fondazione Demarchi lo chiede ai cittadini.

Ai zo leba atz Lusérn hattar gehoazt
dar prodjekht vo Coliving boda dar
Kamou vo Lusérn, pitt ploaz andre
istitutziongen, hatt gebollt trang
viir zoa zo macha khemmen naiige
famildje pitt khindar in lant un zoa
zo geba vert in hatisar ITEA, gestént
ler vor vil djardar. A sachan boda hatt
gezoaget tinsar lant in gantz Beleschlant
un in auzlant o. Viare di famildje von
“Coolivers” boda soin gerift un boda
ham gebunnt in bando boda gitt in
famildje, vor viar djar, an kuartiaro
ITEA éna zis, un boden vorst zo geba
a hant in lant, helvante in feroine,
machante volontariat. A sachan boda

hatt gemacht khemmen atz Lusérn 9
khindar. Di Fondatziéng Demarchi est
vorst in lusérnar bazza pensarn von
prodjekht, pittnan kuestionardjo boda
iz khent auzgett vor zboa bochan. Ditza
zoa zo vorstiana bia ’z geata viirsnen dar
prodjeékht un bele ’z soinz di sachandar
boda gevalln un di sellnen boda net
gevalln. Azzarz nonet hatt auzgevillt,
machtz! Umbrémm ’z iz bichte
khon daz soi vor an séttan bichtegen
prodjeékht vor ’z lant.

Ma mocht neét leng in ndm attn
kuestionardjo, lai rispuindarn in a
par doméande. A botta gemacht, iz
geniimma lengen drinn in kessle vodar

post von Kamou vo Lusérn, odar ka
schual in “Khlummane Lustege Tritt”.
Est dar prodjekht geat viirsnen a Canal
San Bovo un atz 22 von prachant izta
khent gemacht a treff pittn “Gruppo
Nord Est - Edilizia Pubblica” boda
vank inn di Provintz vo Tria un
Poatzan un di redjiéngen von Veneto,
von Friuli Venezia Giulia un a toal
vodar redjiéng vodar Lombardai. Attn
tréff hattma geredet von Coliving,
boda magat khemmen gemacht in di
khlumman lentar von gantz Nort Est
von Beleschlant.

Dar Nachtvogl

Di vestarla soin néet augestint machante in Lag
vonar botta un dar stoap hattinn gefviillt di aute

BaldadarLaziz

gestbaizun eng

Apparve evidente che si era arrivati via Menador, lautomobile era cosparsa di
polvere bianca, penetrata anche nellabitacolo giacché i finestrini a manovella non
stavano su per gli scossoni sul fondo dissestato della stretta strada, protetta sugli
strapiombi dai soli fili di ferro installati prima della grande guerra.

Foto Archivio Motze

"Z soinz ettlane djar bosa ren auzzobetra in bege von Laz, palle mochatnsa
ahevan. Ditza iz guat vor alle di laiit boden mochan machan vor arbat ma ’z
iz guat vor di turistn o, azza mang viazarn sichar. In dise djar hdmsa gebetart
vil un augestellt starche sprangolade, ma vor viartzekh djar iz nét gest asé. In
di seélln djar in auvar soinda khent di kalnétschar un di levegar pittn tratér zo
giana au atti perng un bintsche lusérnar peng arbat hamen genitzt. Aléra izta
neét gest di varidnte un ka dar lapide saitma gekheart atta tschenk viirsnen untar
in skaffan fin auzzogeba kan priinndle. Pan bintar, di stradaréln ham gehatt
an trator pinn karétt voll pitt gler un vo semm pinn bodail hamsa auzgedjukht
di gler affon bege zoa nét zo macha slipfan di aute (di foto iz vo vor viartzekh
djar). Zobrest izta gest a stikhla pontar darna in Peatar Schupf zo riva affon
Spiazzo Alto, sémm, vil vert, hattma augemochtleng di khettnen pitt bintsche
snea o. In batil von auto hatta nia gemenglt a khlummana kanistar bazzar zo
maga avilln in radiatér un khiialn abe ’z motér balda dar tampf hatt ageheft
zo hevase. Inar botta izta gest a lerch untar in bege drau pittnan roatn bolo, z
iz gest di varbe vo moi auto, dar lerch izta neméar ombromm sa hdm gebetart,
ma miar gevalltzmar hérta sengen zoa zo gedénkha ke ma mocht gian laise
anka azta dar bege est iz bait un iz na zo khemma a stradt.

b. n. motze

ARTICOLO NELLA VARIANTE CIMBRA DELLE VALLI DEL LENO

Stunn vo unsar huamat

Sono ambasciatori della nostra terra, portando il cognome cimbro, i vari personaggi che si sono distinti in vari campi al di
fuori dei confini del nostro territorio, tra cui ricordiamo i cognomi Nicolussi di Lusérn, Peterlini di Laim (Terragnolo), Bisoffi
di Trumelays (Trambileno), Arlanch e Stoffella di Pranttal (Vallarsa), per citare qualche esempio.

Bichte is, tinsarne burtzan zo khennen.
Bichtegar is, tinsarne burtzan nét
zo vorgezzan. Das bichtegarste is,
insarne burtzan zo haltn gearn alle
tage un se lai nét auszohakhan. Alls
mindar bas! Bis6? Ombrémm, bedo di
burtzan soinda tiaf, méchte starch un
zechat, biar muchan s nét vortnse vo
a schatiladar bint!

Bas ista, z zoaget tinsarne burtzan?
Mechte vil. O tnsar zimbar zuarnam
zoaget {insarne zimbarn burtzan! Vile
baibar un méannen, da soin khent aus
vonar guatn altn zimbar famildja, soin
gekhénnatar in dar belt. Dise soin stinn
vo insar huamat. Ettlane vert arm, ma
hérta zechat latit as be a lérch, azpe
soinda alle tinsarne zimbar laiit.

Alle khennen Eduard Reut-Nicolussi,
gedénkht pinn ,,Reut-Nicolussi-Straf3e®
in dar statt Innsbruck. Nét alle khennen
di maistra ,Katakombenlehrerin®
Hilde Nicolussi-Castellan. Darpai
dar kamou-dokhtur Hans Nicolussi-
Leck, dar hatt gegriindet in djar

1965 ‘z ,baisar krauitz“, das hatt
haiit zo tage 434 agestellte in 31
kamoundar in Sidtirol un o in di
ladinar kamoundar Buchenstein un
Ampezzo in dar provintz Belluno.
Darpai Karl Nicolussi-Leck, dar hatt
gegriindet in djar 1971 “z ,Siidtiroler
Bildungszentrum®, das hatt gezalt z
gelirna in tafitsch azpe Lusérn. Heiner
Nicolussi-Leck is gest vorsitzar vo
»Raiffeisenverband Stdtirol“. Vera
Nicolussi-Leck is gest avokatt vo di
khindar un di djungen vo Siidtirol.

Vo Laim is dar zimbar zuarnidm
Peterlini. Zo haltn a mint is Dominik
Peterlini, dar is gest a gekhénnatar
musika-schraibar, gedénkht pinn
»Peterlinigasse® in dar statt Wien, dar
hatt gegriindet in djar 1895 dar koro
~Wiener Sangeknaben®. Darpai profesor
Hans Karl Peterlini. a gekhénnatar
schraibar, un soi pruadar profesér
Oskar Peterlini, dar khant allz vo
selbartgeredjart zungmindarhaitn.

Vo Trumelays is dar zimbar zuarnam

Bisoffi. Zo haltn a mint is Giacomo
Antonio Bisoffi, dar is gest dar vorlasst
hausmaistar vo Antonio Rosmini, herta
afta soi sait, o er is geraist.

Vo Pranttal soinda, zo baispil, di zimbar
zuarnam Arlanch un Stoffella. Zo
haltn a mint is Basilius Arlanch, dar
lest schaffar vo dar gruabe namp lant
Speccheri in Pranttal un dar nono vo
bischof Wilhelm Egger un vo profesor
Kurt Egger. Darpai Barthmi Joseph
Stoffella is gest a gekhénnatar profesor,
un soi pruadar Dominik Anton, dar
hatt gegriindet a vo di groasarste
fabrike vo saide in Rovrait un a gescheft
in Wien un dar hatt inventart vil
naiiges. Darpai Peter Stoffella, dar is
gest dokhtur vo dar khoasarin, un soi
sunn Emil, o a gekhénnatar dokhtur,
gedénkht pinn ,Stoffellagasse” in dar
statt Wien.

Prof. DDr. Hugo-Daniel Stoffella
vulgo Menlo

1145 settembre 2021 a Termgnolo siterrala 5’ edizione
del concorso europeo per la costruzione di muri a secco

Vorpoérgetinn di
maiirla pitt khnott

I muretti a secco sono unarte che ci ricorda quanto ogni piccolo lembo di
terra un tempo fosse prezioso; ma lattenta selezione delle pietre locali ed il
loro posizionamento con maestria e tecniche che oggi solo pochi custodiscono
ancora, permette anche la creazione e conservazione di piccole nicchie ecologiche
importantissime per il nostro ecosistema.

Bar bizzanz: inar botta di earde iz gest as6 bichte ke zo magase niitzan daz peste
boma hatt gimak hattma gimocht aumachan maiirla un ékharla fin nidar na
in krétz, ana malt un att stikhle bisan boda ham gimacht di vort vor bi hoach
afftz tal sa soin gest. An arbat boma hatt gimocht khanen machan as6 gerécht
ke si iz darkhennt azpe a khunst un, vor a par djar, izze khent inngeschribet alz
“raiche vodar mentschhait” vodar Unesco. Azpe ’z hatta khott dar naturalist
Antonio Sarzo, dise maurn soin géntz bichte nét lai umbrémm sa gidénkhan
di arbat un ’z lem vonan stroach ma o umbrémm ’z soinz pletz bobar mang
vennen vichela, gegrés un roasan boda nét mang lem in di bisan un in balt ma
lai au pa pérng un bent von krotz. Azpe atti bent in dise maurn saitma nét attaz
ponege ma au gerade un aso in ledranar toal vodar maur izta a vrischar un
molkatar microclima bodada nét iz in toal maur zobrest; nidar ledra iz voll pitt
guatn sachandar vor z gegrés boda lebat lai au hoch atti krotz az net berat vor
dise maurn pitt khnott. Hennegritschan, griiam, biirm, krétar, snékkng un igln
mang lem inn in di khliiftn vo disan maurn un, a tiabas a botta, vogela o, azpe di
upupa un dar hubu, mangda machan inn soi est. Zo khenna pezzar disa khunst
un allz daz séll boda lugarn di maurn pitt khnott, atz 4 un 5 von herbestmanat
tinsarne zimbarn tschelln vo Laim in Pranttal bartn bidar machan lem disa arbat
aulegante in viinfte treff von europeische konkurs auzomacha maiirla pitt khnott.
’Z bartnda o soin treff vor khindarn un eltarne un barta sichar soin vil zo lirna.

EvK.



